
Suoma stuorámus ja čábbáseamos gielda Anár lea Suoma riikkaidgaskkaleamos 
árktalaš eallima guovddáš Davvi-Lappis. Anár lea máŋggakultuvrralaš šaddi badjel 
6800 ássi gielda, gos leat buorit girdinoktavuođat sihke viiddes gávppálaš ja 
almmolaš bálvalusat. Suoločielggi turismaguovddáš, fiinna ja stuorra Anárjávri sihke 
valljugas áidalasmeahcit asttuáiggevejolašvuođaiguin birastahttet gielddaguovddáža, 
Avvila. 
 
Anára gieldda árrabajásgeassimis dus lea vejolašvuohta bargat smávva mánnájoavk-
kuin. Atnit árvvus máná gudnejahttima, njuovžilis oktasašbarggu bargiid gaskkas 
sihke vánhemiiguin ja eará ovttasbargiin. Árrabajásgeassimis deattuhit biras- ja 
luonddubajásgeassima, gielaid rikkis máilmmi sihke lihkadeami mearkkašumi máná 
šaddamii, ovdáneapmái ja oahppamii. 

 
Anára beaiveruovttus luonddubajásgeassin lea beaivválaš árgga lávga oassi. 
Beaiveruoktojoavkkut leat Anára gilis, Juvdduvári lahkosis. Doaibma laktása 
jagiáiggiid temáide ja báikkálaš kultuvrii. Beaiveruovttus atnit árvvus sensitiivvalaš, 
máná osolašvuođa vuhtii váldi vuorrováikkuhusa ja doaibmankultuvrra.  

 

Ohcat mánáidgárdeoahpaheaddji áigái 1.10.2019-31.7.2020 Anára beaiveruoktot 

davvisámegielajoavku Urbái 16.9.2019 dmu 15.00 rádjai 

 

Mearreáigásaš doaimma dálá sajustanbáiki lea Anára beaiveruovttu Urbi-joavku. 

Mánáidgárdeoahpaheaddji bargguide gullet mánáid oahpahus-ja bajásgeassin-

barggut.  Mánáidgárdeoahpaheaddji vástida joavkku doaimma pedagogalaš 

plánemis, ollašuhttimis, árvvoštallamis ja ovddideamis ovttasbarggus joavkku eará 

lahtuiguin. Barggus eaktudit buori davvisámegiela dáiddu ja sámi kultuvrra dovdama. 

Barggus atnit árvvus ovddideaddji ja čovdosiid hutki bargovuogi ja buriid 

ovttasbargan- ja organiserendáidduid.  

 

Gelbbolašvuođagáibádussan árrabajásgeassima mánáidgárdeoahpaheaddji bargui lea 

árrabajásgeassinlágas (540/2018) dárkkuhuvvon dohkálašvuohta; uhcimustá 

pedagogihka kandidáhta dutkkus dahje sosiála- ja dearvvasvuođasuorggi 

ámmátallaskuvladutkkus (árrabajásgeassin). Davvisámegiela dáiddu galgá čájehit 

juogo virggálaš gielladutkosiin dahje eará luohtehahtti čilgehusain. Bargoáigi lea 

gaskamearálaččat 38,75 h/vku. Barggu mánotbadjebálká lea 2475,37 euro, lassin 

máksojuvvojit ahkelasit sihke Gvbes:a mieldásaš ovddut. Bargu álgá 1.10.2019 dahje 

soahpamuša mielde.  

Ohcamušat doibmii doaimmahuvvojit www.kuntarekry.fi  -siidduid bokte. Juos 
elektrovnnalaš ohcamuša ii leat vejolaš bargat, galgá ohcamuša doaimmahit poastta 
fárus: Anára gielda, čuvgehusossodat / árrabajásgeassinhoavda, Piiskuntie 2, 99800 
Avvil.  

 

Gelbbolašvuođaduođaštusat sihke CV dahje ánsologahallan ja eará duođaštusat 
doaimmahuvvojit bivddedettiin. 
Doibmii válljejuvvon bargi galgá doaimmahit dohkálaš doaktárduođaštusa 
dearvvasvuođas (T-skovvi) sihke doaimmahit oaidnin láhkai rihkusregisttarlága 6 §:a 
2 momeanttas dárkkuhuvvon rihkusregisttarváldosa.  Doaimmas čuvvojuvvo 4 mb:a 
geahččalanáigi. Anára gieldda bargosadji lea suovaheapmi. 

 

Lassidieđut: 

beaiveruovttuhoavda Marikaisa Laiti tel. 040 1533971  

árrabajásgeassinhoavda Pirkko Saarela tel. 040 7441259  

Šleađgapoastačujuhus: etunimi.sukunimi@inari.fi 

 

Avvilis 23.8.2019   árrabajásgeassinhoavda Pirkko Saarela 

 

     

Almmuhus almmustahttojuvvo ollásit www.kuntarekry.fi - siidduin, gieldda virggálaš 

almmuhantávvalis ja ruoktosiidduin www.inari.fi. 

 
 
 
 
 

http://www.kuntarekry.fi/

